
Canllaw i Fusnesau sy'nCanllaw i Fusnesau sy'n
Darparu Adloniant
Cerddorol ynglŷn â Sŵn
yn y Gymdogaeth. 

CY�LWYNIAD
Mewn blynyddoedd diweddar bu cynnydd yn y nifer
o safleoedd sy'n darparu adloniant cerddorol.
Mae'r twf mewn lleoliadau sy'n darparu lefelau
sylweddol o gerddoriaeth uchel, wedi arwain at
bryder cynyddol gan Awdurdodau Lleol a'r cyhoedd
ynglŷn â'r effaith andwyol bosib ar yr amgylchedd
lleol.

Bu datblygiadau sylweddol hefyd o ran cynllun
systemau sain sy'n cynhyrchu allbwn pŵer sain
mwy heb afluniad. Yn rhy aml, ni roddir fawr ddim
ystyriaeth, os o gwbl, i'r canlyniadau a gall cwynion
gael eu gwneud ymhen dim o dro. Gall preswylwyr
a oedd yn anymwybodol o weithrediad y lleoliad yn
y gorffennol ddod yn ymwybodol o'r gerddoriaeth a
gall cwynion godi.

BETH �Y�N ACH��I ���BLE�?

Ymhlith rai o'r rhesymau am gwynion o'r fath mae:

1. Mae sŵn cerddoriaeth fel arfer yn parhau tan oriau mân y bore pan fo
preswylwyr yn mynd i gysgu neu yn cysgu. Mae problemau'n waeth
yn yr haf pan gall ffenestri a drysau fod ar agor er mwyn cael awyr
iach.

2. Gall lefelau cerddoriaeth gynyddu wrth i ddigwyddiad fynd yn ei flaen
tra bod lefelau sŵn yn yr ardal yn lleihau, yn enwedig yn y nos.

3. Mae cerddoriaeth yn aml yn cynnwys bas uchel (amledd isel) sydd
wedi'i insiwleiddio'n wael gan strwythurau adeiladau. Gall hyn arwain
at ddosbarthu 'bŵm' bas mewn adeiladau cyfagos.

4. Mae'n bosib y bydd digwyddiadau yn yr awyr agored yn tarfu'n waeth
gan nad oes adeiladwaith i insiwleiddio'r sŵn. Mae derbyniadau sy'n
cael eu cynnal mewn pebyll a phartïon awyr agored ar dir tafarn neu
safleoedd tebyg yn enghreifftiau o hyn.

5. Gall problemau sŵn ddeillio o ddefnyddio ardaloedd chwarae y tu
mewn a'r tu allan i adeiladau. Gall problemau hefyd godi o gestyll
bownsio ac atyniadau cludadwy eraill tebyg, yn enwedig pan fo'r
ardaloedd chwarae ar agor tan yn hwyr yn y nos.

6. Mae systemau awyru ac aerdymheru yn hanfodol i gynnal
amgylchedd cyfforddus. Mae angen cael unedau oeri hefyd i gadw
bwyd a diod ar y tymereddau cywir. Mae nifer o'r unedau hyn yn
cynnau ac yn diffodd ar hap, yn ystod y dydd a'r nos, gan wneud y
sŵn yn fwy amlwg.

7. Pan fydd safleoedd sy'n sensitif i sŵn yn sownd wrth leoliad, gall
problemau dirgrynu ddigwydd hefyd.

8. Mae ymddygiad swnllyd fel arfer yn digwydd ar ddiwedd
digwyddiadau adloniant neu ar 'amser cau' pan fydd pobl yn aml yn
gwasgaru ar droed ac mewn cerbydau. Mae ymddygiad swnllyd y tu
fewn i safleoedd hefyd yn gallu arwain at broblemau sŵn yn enwedig
os oes adeiladau sy'n sensitif i sŵn yn sownd wrth y lleoliad, e.e.
fflatiau uwchben tafarn neu glwb.

9. Bydd sŵn o feysydd parcio yn cynnwys defnyddio systemau
adloniant yn y car, cau drysau ceir yn glep, sgrech teiars, refio'r injan
yn ormodol a gweithgareddau annymunol eraill. Gall problemau eraill
ddigwydd pan fydd tacsis a bysiau yn cyrraedd i gasglu staff a
chwsmeriaid, yn canu corn a gadael i'r injan redeg.

10. Bydd cerbydau'n ymweld â lleoliadau o bryd i'w gilydd, i ddosbarthu
nwyddau a gwaredu sbwriel. Gall ymweliadau ddigwydd yn gynnar yn
y bore. Gall defnyddio banciau poteli a chasglu ohonynt yn agos at
safleoedd hefyd achosi problemau sŵn.

BETH Y GALLWCH CHI EI WNEUD? 

Dylai rheoli sŵn fod yn rhan hanfodol o bob cynllun busnes a dylai
busnesau asesu potensial problemau sŵn yn dod o'u safleoedd. Bydd y
math o asesiad yn dibynnu ar faint y busnes a gall amrywio o wrando i
weld a all sŵn amharu ar safleoedd sy'n sensitif i sŵn gerllaw, i'r defnydd
o offer mesur sŵn arbenigol. Fel rhan o'r fath asesiad, dylai mesurau
rheoli sŵn priodol gael eu nodi a'u rhoi ar waith. 

Dylid rhoi asesiadau sŵn ar waith:

• os nad yw ffynonellau sŵn wedi cael eu hasesu o'r blaen;
• cyn ac yn union ar ôl cyflwyno gweithgaredd adloniant

newydd;
• wrth gynllunio newidiadau i adeilad ac ar ôl gwneud y

newidiadau hyn;
• dylid cynnal adolygiadau bob hyn a hyn ac
• yn dilyn derbyn cwyn ynglŷn â sŵn o'r adeilad.

BU�INE��E� �H�ULD EN�U�E

• gweithdrefn fewnol ar gyfer ymdrin â phroblemau sŵn;
• cofnodi ac ymateb i gwynion am sŵn;
• cyngor cyffredinol a hyfforddiant ar reoli sŵn gyda

chyflogeion.

Yn ychwanegol, a lle bo'n briodol, dylai'r mesurau canlynol gael eu
hystyried hefyd: 

• lleihau lefel y gerddoriaeth a/neu chwarae cerddoriaeth
arafach, mwy ymlaciol ar ddiwedd digwyddiad;

• contractau cynnal a chadw i atal problemau sŵn rhag digwydd
o beiriannau awyru neu beiriannau eraill;

• darparu dyfeisiau monitro gweledol ee CCTV mewn ardaloedd
yn yr awyr agored lle y gall aflonyddwch sŵn ddigwydd; 

• sgrinio ardaloedd allanol drwy godi wal solet neu ffens wedi'i
bordio'n llawn a defnyddio technegau tawelu traffig i arafu
traffic a thrwy hynny reoli'r sŵn sy'n dod o gerbydau;

• lleoli allanfeydd adeilad, ffyrdd mynediad a meysydd parcio i
leihau aflonyddwch sŵn i'r eithaf;

• gosod hysbysiadau ger allanfeydd adeilad a meysydd parcio
yn gofyn i ddefnyddwyr adael yr adeilad yn gyflym ac yn dawel;

• newid cynnwys tonfedd y gerddoriaeth ac ati, wrth y
ffynhonnell; a/neu

• gwella adeiladwaith yr adeilad i gynnwys sŵn a lleihau ei effaith.

Dylid cael cyngor ar reoli gan berson cymwys. Mae'n bosib na fydd
gosod cyfyngydd sŵn i reoli lefelau sŵn mewnol o reidrwydd yn gwella
problemau sŵn, yn enwedig os yw'r ddyfais i atal y problemau hyn yn
gorfod cael ei gosod mor isel fel na fydd digwyddiad cerddorol yn bosibl.
CYMERWCH GYNGOR DA!!

Yn gyffredinol nid yw'n ddoeth cynnal digwyddiadau awyr agored
rheolaidd mewn lleoliadau sydd mewn ardaloedd sy'n sensitif i sŵn. Lle
bo'r rhain yn digwydd, gellir pwyntio'r uchelseinyddion i ffwrdd oddi wrth
yr adeiladau sydd fwyaf sensitif i sŵn, gellir gosod llwyfannau mor bell i
ffwrdd â phosib o'r adeiladau hyn a gellir gwneud defnydd o sgrinio gan
adeiladau ansensitif sydd eisoes yn bodoli, ynghyd â rhwystrau a'r
dirwedd ei hun.

Dylid darparu sgrîn effeithiol, gydag acwstig cyflawn, os oes angen, ar
ffiniau â lleoliadau sy'n sensitif i sŵn. Cyn codi'r fath sgrîn dylid
ymgynghori â'r awdurdod cynllunio lleol.

Mewn ardaloedd sy'n sensitif i sŵn nid yw'n ddymunol darparu
goleuadau hwyr y nos mewn gardd, heblaw bod eu hangen at ddibenion
iechyd a diogelwch, gan y gallai annog defnyddio'r ardaloedd hyn ar
adegau amhriodol. Hefyd sicrhau bod trwydded eich lleoliad yn cwmpasu
pob ardal, y tu mewn a'r tu allan lle caiff alcohol ei yfed.

Dylid gosod peirianwaith mewn modd sy'n golygu bod adeiladwaith yr
adeilad yn darparu cymaint o sgrinio â phosib i leoliadau sy'n sensitif i
sŵn. Lle bo'r math hwn o offer yn angenrheidiol, gellir mabwysiadu
amgaeadau acwstig, lwfrau, tawelyddion neu sgrinio acwstig
ychwanegol. Efallai y bydd angen ynysu cryndod adeilad hefyd.

Mewn sefyllfaoedd lle mae lleoliadau sy'n sensitif i sŵn yn edrych dros brif
fynedfa lleoliad trwyddedig, yna gall llwybr allanfa amgen, o bosib i stryd
gefn neu stryd ochr neu faes parcio, helpu i leihau aflonyddwch.

C y s y l l t i a d a u  D e f n y d d i o l :C y s y l l t i a d a u  D e f n y d d i o l :

https://www.sir-benfro.gov.uk/niwsans-statudolhttps://www.sir-benfro.gov.uk/niwsans-statudolhttps://www.sir-benfro.gov.uk/niwsans-statudol

https://www.ioa.org.uk/https://www.ioa.org.uk/https://www.ioa.org.uk/

https://beerandpub.com/licensee-guidance/noise-control/https://beerandpub.com/licensee-guidance/noise-control/https://beerandpub.com/licensee-guidance/noise-control/https://beerandpub.com/licensee-guidance/noise-control/

Gwasanaethau Cyngor Sŵn Cyngor Sir Penfro

Y Sefydliad Acwsteg

Cymdeithas Cwrw a Thafarndai Prydain 

Sound Solutions_w_Layout 1  12/12/2018  09:29  Page 8




